
Haju n’amicu (u nnuòmu, nun vu’ ricu), ch’è artista naturali: n-cuntista miègghju ri Cicciu Busacca.  
Sul’a-taliàllu, mi vèn’î rìrriri ri sulu-e-ssulu. 
Cci rissi c’avissi scrivutu na sciniggiata cû iddu, pi falla nto tiatru râ Comuni: pi rìrriri e rùrriri! 
-M’affruntu! mi rissi.  
-Numm’arrèggi a testa! Mi scàntu! 
Cunta barzilletti mmintati e sbintati, miègghju ri chiddu râ talavisioni!... 
-Pruvàmu! nzistìi. 
Cci fici a-bbìrrir’i fuògghj stampati e m’addumannau: -Nca picchì cci mittisti: pi-ttia Tatà e pi-mmia Ciànu? 
Risposta: -Picchì, siannu ca pur’u sìnnicu è Tatà, sia tu ca iu simu Vastianu! 
-Ma tùni, picchi n-ti chiami Sasà? 
-Picchi Sasà è u cuntrariu ri Tatà. E u contrariu rû contrariu ri Tatà è Tatà. U cuntrariu rû cuntrariu ri Sasà è 
Sasà.  

1. Il contrario di Sasà è l'opposto di Sasà, che è Tatà. 
2. Il contrario del contrario di Sasà annulla la negazione e ritorna a essere Sasà. 
3. Il contrario del contrario di Tatà è sempre Tatà. 

Se "Tatà è il contrario del contrario di Sasà", significa che Tatà è uguale a Sasà. Se Sasà non è Tatà, si tratta 
di una bellissima contraddizione logica (un paradosso, vah!). 
…e si sbàgghju c’è: mu’ ricìti!  
-Ven’addiri, allura (vistu ca pi èssiri sceccu ti manc’a cura), ca Ciànu è u contrariu ri Vastianu?  
-No. Sun’a stissa cosa. Tinta! Tinciùta! Ma tùni, si’ n-carusazzu bbuònu!  
- E si tu si’ tu e iu sugnu iu: cu è cchjù fissa, iu o tu? Cu è cchjù bbuònu: tu o iu? Cu è u miègghju: iu o tu?  
-Nun zi sapi! Chissa è a Pilosofia: ô principiu, n-zapìmu nenti! 
-Ma chi gghjè, cuòmu nnê cannola: a crema-crema sugnu iu e tu si’ a scòrcia. Oppuru: iu sugn’a scòrcia e tu 
si’ a crema-crema! 
-Nun zi sapi! 
E iddu, chi man’ê capiddi: -Pi certi cosi, si’ u nùmiru unu: u nnùmiru unu pâ Pilosofia, ma, parola mia, pâ 
matimatica pilusa si’ u nùmiru zeru-zeru-zeru-virgola Zeru tagghjàtu! …cu cirivièddu squagghjàtu! 
-Raggiùni, hai! Veru è! Salutamu! 
Mi fici na risatedda, e senza rìri talè-talè, m’offrìu, ô bar râ chjazza, n-cafè e n-cannuòlu supr’â tazza!  
S’infilàu nnâ vanedda e-partìu pi travagghjari. Iu, mmeci, mi fici na passiatedda, tantu pi caminari e pinzari 
sòcchi gghjè-gghjè! …  

